
MƏTBUAT AÇIKLAMASI GENDRO & EASE
SAGER qlobal tədqiqatda bərabərliyin təşviqində 10 ili qeyd edir
Cenevrə / London, may 2026: Bu il tədqiqatda cins və gender bərabərliyinə dair SAGER təlimatlarının nəşrinin 10 illiyi qeyd olunur. Bu təlimatlar tədqiqatlarda mövcud qərəzləri rəsmi şəkildə tanıyan və onların aradan qaldırılması üçün konkret alətlər və tövsiyələr təqdim edən ilk qlobal elmi çərçivələrdən biridir.
Yubiley kampaniyası iddialı hədəf müəyyən edir: 2026-cı ilin sonuna qədər 2 milyon baxış sayına çatmaq. Bütün tədqiqatçıları, redaktorları və elmi qurumları SAGER təlimatlarını təşviq etməyə, onları tədqiqat planlarına və qiymətləndirmə proseslərinə daxil etməyə çağırırıq.
Tədqiqatın dizaynı, analizi və hesabatında cins və gender amillərinin sistemli şəkildə nəzərə alınmaması elmi keyfiyyətin zəifləməsinə, eləcə də səhiyyə və sosial sahələrdə qeyri-bərabər nəticələrə səbəb olur. Məhz bu anlayışın güclənməsi fonunda SAGER təlimatları 2016-cı ilin may ayında nəşr olunmuşdur. Bu təlimatlar jurnallar, nəşriyyatlar və tədqiqatçılar üçün müxtəlif sahələr üzrə cins və gender amillərini nəzərə almaq və bu barədə məlumat vermək üçün vahid çərçivə təqdim edir. Məqsəd gender sahəsində məlumat boşluğunu azaltmaq və tədqiqatların etibarlılığını, təkrarlanmasını və şəffaflığını artırmaqdır.
Son on ildə SAGER təlimatları təxminən 1,4 milyon unikal baxış, 1800-dən çox istinad əldə etmişdir. Bu təlimatlar The Lancet, BMJ, Nature və Cell kimi aparıcı jurnallar da daxil olmaqla müxtəlif istiqamətdə fəaliyyət göstərən böyük nəşriyyatlar tərəfindən qəbul edilmişdir. Bundan başqa, təxminən 9000 jurnalı əhatə edən böyük naşirlər şəbəkəsi tərəfindən mənimsənilmişdir. Təlimatlar həmçinin World Health Organization və son olaraq Swiss Tropical and Public Health Institute daxil olmaqla bir sıra tədqiqat institutları tərəfindən də tətbiq olunur. Bu isə SAGER təlimatlarının tədqiqat keyfiyyəti standartı kimi getdikcə daha çox qəbul edildiyini göstərir.
Təlimatlar həmçinin Çin, Koreya, Vyetnam, türk, portuqal, ispan, alman və italyan dillərinə tərcümə edilmişdir.
Bu təşəbbüsün növbəti mərhələsi tədqiqatçılar tərəfindən 2 milyon baxış sayına çatmaq və SAGER təlimatlarının əsas maraqlı tərəflər, o cümlədən, aparıcı 100 jurnal, 15 nəşriyyat və qlobal səviyyədə ən nüfuzlu 20 ictimai səhiyyə qurumu arasında daha geniş tətbiqini təşviq etməkdir.

“Gender bərabərliyinin getdikcə daha çox təzyiq altında olduğu bir dövrdə bu iş əvvəlkindən daha böyük əhəmiyyət kəsb edir,” — deyə GENDRO-nun direktoru və SAGER təlimatlarının baş müəllifi Shirin Heidari bildirib. “Bu yubiley təkcə qeyd etmə fürsəti deyil, həm də tətbiqi sürətləndirmək və elmdə bərabərliyə olan ümumi öhdəliyimizi daha da gücləndirmək üçün çağırışdır.”

“SAGER təlimatlarının 10 illiyi daha şəffaf və inklüziv hesabatlar vasitəsilə elmə inamın gücləndirilməsi baxımından mühüm mərhələdir. Cins və gender amillərinin sistemli şəkildə nəzərə alınması sayəsində bu təlimatlar müxtəlif sahələr üzrə tədqiqatların elmi əsaslılığını, təkrarlanmasını və praktik əhəmiyyətini artırmışdır,” — deyə EASE-in prezidenti Bahar Mehmani qeyd edib. “Bu yanaşma EASE-in redaksiya keyfiyyətini yüksəltmək və redaktorları elmi nəşrlərin etibarlılığını artıran praktik standartlarla dəstəkləmək missiyası ilə tam uyğunluq təşkil edir. Qlobal redaksiya icması olaraq biz SAGER təlimatlarını yalnız tövsiyə deyil, həm də məsuliyyətli və etibarlı elmi kommunikasiya üçün əsas sütun kimi qiymətləndiririk.”

2026-cı il ərzində GENDRO və EASE jurnallar, nəşriyyatlar, peşəkar cəmiyyətlər və beynəlxalq qurumlarla əməkdaşlıq edərək təlimatlarla bağlı məlumatlılığı, onların tətbiqini və praktik icrasını genişləndirəcək. Əsas tədbirlər sırasında 5 may tarixində qlobal vebinar, 18 mayda Cenevrədə World Health Assembly ilə paralel keçiriləcək yüksək səviyyəli yubiley tədbiri, həmçinin müxtəlif rəqəmsal və maarifləndirmə fəaliyyətləri yer alır.


Necə qoşulmaq olar
Jurnallar, nəşriyyatlar və elmi-tədqiqat təşkilatları #SAGER10 yubiley kampaniyasını aşağıdakı yollarla dəstəkləməyə dəvət olunur:
• SAGER təlimatlarını qəbul edin və onların tətbiqi üçün müvafiq tədbirlər görün.
• Tədqiqat keyfiyyətinin artırılmasında cins və gender amillərinin rolunu əks etdirən redaktor məqaləsi və ya Op-Ed hazırlayın və bizimlə paylaşın.
• #SAGERguidelines və yubiley üçün xüsusi #SAGER10 həştəqlərindən istifadə etməklə sosial media kampaniyasına qoşulun. Əgər SAGER təlimatlarını tətbiq etmisinizsə, təcrübənizi sitat və ya qısa video şəklində LinkedIn platformasında paylaşın və ya birbaşa info@gendro.org ünvanına göndərin. Seçilmiş paylaşımlar GENDRO’s LinkedIn səhifəsində yenidən dərc olunacaq.
• Təlimatların daha geniş və inklüziv yayılması üçün onların milli dillərə tərcüməsində könüllü iştirak edərək SAGER təlimatlarını ölkənizə gətirin.
Qlobal miqyasda tədqiqat təcrübələrində SAGER təlimatlarının tətbiqinə yönəlmiş bu təşəbbüsə qoşulun. Bu, daha keyfiyyətli elmə, gender bərabərliyinə və hər kəs üçün daha ədalətli səhiyyə imkanlarına töhfə verir.


SAGER təlimatları, EASE və GENDRO haqqında
European Association of Science Editors (EASE) elmi redaktorlar və elmi kommunikasiya mütəxəssislərindən ibarət qlobal icmadır. Təşkilat redaksiya keyfiyyətini yüksəltməklə tədqiqata olan etimadı gücləndirməyi hədəfləyir. Həmçinin, ekspert resursları, praktik tövsiyələr və güclü beynəlxalq şəbəkə vasitəsilə redaksiya prosesinin bütün mərhələlərində yüksək keyfiyyətin təmin olunmasına töhfə verir.

GENDRO  genderə həssas, məsuliyyətli və inklüziv tədqiqatın təşviqinə yönəlmiş qlobal qeyri-kommersiya təşkilatıdır. Təşkilat tədqiqat boşluqlarını aradan qaldırmağa, gender qərəzlərinə qarşı mübarizə aparmağa və tədqiqat ekosistemində real nəticələrə yönəlmiş sistemli dəyişiklikləri təşviq etməyə çalışır.

2012-ci ilin oktyabrında EASE Şurası — Şura üzvü Shirin Heidari-nin təşəbbüsü ilə — elmi nəşrlərdə gender balansını təşviq etmək və elmi jurnallarda cins və gender üzrə məlumatların daha ardıcıl şəkildə təqdim olunmasını stimullaşdırmaq məqsədilə Gender Siyasəti Komitəsini (GPC) təsis etmişdir. Bu addım mühüm bir ehtiyacdan irəli gəlirdi: cins və gender amillərinin müxtəlif elmi sahələrdə əhəmiyyəti aydın olsa da, redaksiya səviyyəsində gender siyasətlərinin tətbiqi geniş yayılmamışdı. 

Geniş müzakirələr və çoxşaxəli məsləhətləşmələrdən sonra EASE-in Gender Siyasəti Komitəsi 2016-cı ildə Tədqiqatda Cins və Gender Bərabərliyi üzrə SAGER təlimatlarını dərc etmişdir. Bu təlimatlar tədqiqatçılar, müəlliflər, jurnal redaktorları və nəşriyyatlar üçün cins və gender ölçülərinin tədqiqatlarda sistemli şəkildə nəzərə alınması və təqdim olunmasını təmin edən praktik alət kimi hazırlanmışdır.

When the EASE GPC concluded its mandate in 2021, GENDRO assumed leading responsibility of the SAGER guidelines, continuing in close collaboration with EASE, to promote their wider dissemination and adoption. EASE remains a critical partner, continuing to lead the translation of the guidelines into multiple languages, making them accessible well beyond English-language journals. In 2026, GENDRO and EASE formalized this fruitful partnership through a Memorandum of Understanding, reaffirming their joint commitment to addressing gender evidence gaps in research.

EASE GPC-nin mandatı 2021-ci ildə başa çatdıqda, GENDRO SAGER təlimatlarına rəhbər məsuliyyəti öz üzərinə götürdü və onların daha geniş yayılması və tətbiqinin təşviqi məqsədilə EASE ilə sıx əməkdaşlığı davam etdirdi. EASE mühüm tərəfdaş olaraq qalır və təlimatların bir çox dillərə tərcüməsinə rəhbərlik etməklə onların yalnız ingilisdilli jurnallardan kənarda da əlçatan olmasını təmin edir. 2026-cı ildə GENDRO və EASE bu səmərəli tərəfdaşlığı Anlaşma Memorandumu vasitəsilə rəsmiləşdirdilər və tədqiqatlarda genderlə bağlı boşluqlarının aradan qaldırılmasına dair ortaq öhdəliklərini bir daha təsdiqlədilər.

Media ilə Əlaqə
Sara Achik və Chetna Krishna Becker
info@gendro.org

